
Canllawiau i Ganolfannau ar Baratoi a Chyflwyno'r 

Uned Ymholiad Personol GG6
NODYN

Mae Dr. Brian Birch, y Prif Safonwr Gwaith Cwrs, wedi ysgrifennu'r llyfryn hwn i ddarparu arweiniad i athrawon wrth gynorthwyo myfyrwyr i baratoi ar gyfer yr Ymholiad Personol.  Mae hyn yn hynod bwysig oherwydd, mae gan ymgeiswyr y dewis o ddau lwybr gwahanol: 'Ymchwiliad Unigol' - 'Aseiniad Daearyddol.'

Cyflwynwyd newidiadau hefyd ar gyfer olrhain ac asesu'r Ymholiad ac o'r herwydd bu raid llunio taflenni olrhain ac asesu newydd.

Rhoddir gwybodaeth bwysig ar dudalen 4 ynglþn â theitl yr Aseiniad Daearyddol ar gyfer 2005.

1.
Y Gwahanol Lwybrau i'r Ymholiad Personol

Cefndir

Mae'n ofynnol i'r holl ymgeiswyr sy'n cwblhau eu cwrs U2 yn 2005 gynhyrchu Ymholiad Personol, naill ai ar ffurf 'Ymholiad Unigol' (GG6a) neu fel ’Aseiniad Daearyddol' (GG6b). Ar y ddau lwybr:

· mae'r Ymholiad yn cyfrif am 15 y cant o gyfanswm marciau safon Uwch yr ymgeisydd mewn Daearyddiaeth;

Gan fod y llwybr 'Aseiniad Daearyddol' (GG6b) rhywfaint yn wahanol i'r hyn y gallai ymgeiswyr ar yr 'hen' faes llafur CBAC ei gynnig ar gyfer eu gwaith cwrs, anfonwyd nodiadau ymgynghorol i ganolfannau ym mis Mehefin 2001.  Bwriad y rhain oedd cynnig mwy o wybodaeth nag a roddir yn y Fanyleb, ac i roi cyngor penodol i diwtoriaid ar lenwi'r Daflen Olrhain gan eu hymgeiswyr.

Mae CBAC bellach wedi gwneud cywiriad i'r 'Aseiniad Daearyddol'.  Fel y nodwyd yng Nghylchlythyr 56, nid yw'n ofynnol mwyach i adrannau disgrifiadol, dadansoddol a dehongliadol yr 'Aseiniad Daearyddol' gael eu cwblhau dan amodau wedi'u hamseru a'u harolygu. 

Cyfeirir at y gofynion gwreiddiol yn Eitem 11 ar dudalen 39 y Fanyleb.  Fe'i cyflwynwyd yn wreiddiol fel y byddai'r 'Aseiniad Daearyddol' yn gymwys fel cydran allanol ar gyfer Sgiliau Allweddol.  Gan nad yw hyn yn gymwys mwyach, nid yw'r angenrheidiol i'r rhan hon o'r 'Aseiniad Daearyddol' gael ei hysgrifennu'n derfynol dan amodau wedi'u hamseru.

Y ddau lwybr

O ganlyniad i'r newid hwn, mae'r amodau gweithio i'r holl ymgeiswyr gwblhau eu Hymholiadau Personol, naill ai trwy 'Ymchwiliad Unigol' neu 'Aseiniad Daearyddol', yn awr yn debyg iawn.  Dau brif wahaniaeth yn unig sydd dal i fod rhyngddynt:

· Mae'r 'Ymchwiliad Unigol' yn caniatáu dewis rhydd o destun i'r ymgeiswyr, cyn belled â'i fod yn un daearyddol, ac asesir y gwaith yn fewnol a'i safoni gan CBAC.

· Ar y llwybr 'Aseiniad Daearyddol' rhaid i ymgeisydd ddewis testun o fewn y maes eang a bennir gan CBAC a bydd arholwr CBAC yn asesu'r astudiaeth sy'n ganlyniad i hyn.  Ar gyfer blwyddynt 2001-2002, mae CBAC wedi pennu bod raid ysgrifennu'r holl 'Aseiniadau Daearyddol' o fewn maes cyffredinol "newid daearyddol dros amser".  Dylai tiwtoriaid nodi bod y cyfyngiad hwn ond yn gymwys i 'Aseiniadau Daearyddol', nid i waith a gyflwynir fel 'Ymchwiliad Unigol'. 

Gofynnir i chi nodi mai teitl yr Aseiniad Daearyddol ar gyfer 2005 fydd:

‘Ymchwiliad o newid dros amser mewn patrwm neu arwedd daearyddol, gan geisio eglurhad am y newid hwnnw.’

Ym mhob prif ffordd arall, mae'r camau paratoi ac asesu'r Ymholiad Personol yr un peth ar gyfer y ddau lwybr:

· mae angen yr un cydbwysedd ar y ddau rhwng ffynonellau cynradd ac eilaidd gyda phwyslais ar gasglu, dadansoddi a dehongli data ar sail unigol, neu'n bennaf unigol. 

· mae Astudiaethau ar y ddau lwybr yn amodol ar yr un cyfyngiad geiriau o 3500 ar gyfer y testun di-dor.

· mae'r dyddiad cyflwyno ar gyfer 'Ymchwiliadau Unigol' yr un peth ag ar gyfer 'Aseiniadau Daearyddol'.

· ym mhob achos, mae'n ofynnol i diwtoriaid ddilysu mai gwaith yr ymgeisydd yw'r gwaith a gyflwynir.

· mae angen i ymgeiswyr lenwi 'Taflen Olrhain' ar gyfer y ddau lwybr ar ddechrau paratoad eu hastudiaeth ac i'w chyflwyno gyda'r Ymholiad cyflawn. 

· cynhelir y marcio yn ôl yr un meini prawf a phwysiadau gosod, pa un ai yw'r Ymholiad yn cael ei farcio'n fewnol neu'n allanol. Bydd samplu eang o waith a asesir yn fewnol gan safonwr 'Ymchwiliadau Unigol' CBAC yn sicrhau cymhwyso'r un safonau ar draws canolfannau a rhwng yr Ymholiadau a asesir yn fewnol ac yn allanol. 

Mewn gwirionedd, felly, dim ond dau brif bwynt sydd yna lle mae angen i ganolfannau ddewis a fydd eu hymgeiswyr yn cynnig am yr 'Ymchwiliad Unigol' neu'r 'Aseiniad Daearyddol':

· Mae angen i diwtoriaid benderfynu ar y dull asesu y maent yn dymuno'i ddefnyddio - naill ai marcio mewnol gyda safoni allanol, neu asesiad allanol.
· Dylai tiwtoriaid benderfynu a yw'n well i'w hymgeiswyr gael rhwydd hynt yn eu dewis o destun, neu a ellir eu harolygu'n well trwy eu cael i ddyfeisio testun o fewn y maes cyffredinol 'newid daearyddol dros amser’.  

2.
Pwrpas y Llyfryn hwn

Oherwydd bod y ddau lwybr ar gyfer yr Ymholiad Personol bellach mor debyg, mae CBAC wedi penderfynu newid y nodiadau a ddosbarthwyd yn flaenorol a'u hail-gyhoeddi yn y llyfryn hwn at ddefnydd ymgeiswyr ar y ddau lwybr.
Mae'r nodiadau cynharach hefyd wedi cael eu hehangu'n sylweddol i roi cyngor ar agweddau eraill ar baratoi Ymholiad y tu hwnt i lenwi'r 'Daflen Olrhain'.  Rhoddir cyngor ar eitemau megis:

(
cael cydbwysedd synhwyrol rhwng disgrifiad a dadansoddiad; a 

(
paratoi adrannau rhagarweiniol a chasgliadol. 

Cynhwysir rhestr enghreiffiol o destunau ar gyfer ymgeiswyr sy'n dewis y 'llwybr Aseiniad' a allai gael eu cynnwys ym maes cyffredinol 'newid daearyddol dros amser', fel Atodiad 1.  

Mae'r llyfryn hwn yn cymryd lle'r nodiadau gwreiddiol hynny'n gyfangwbl a dylid yn awr eu taflu.

Mae adran olaf y llyfryn hwn yn darparu rhestr wirio yn cwmpasu amrediad eang o bwyntiau i'w hystyried ar amrywiol gamau paratoi'r Ymholiad, o ddewis dechreuol y testun hyd at ei gyflwyno'n derfynol.  Efallai y bydd ymgeiswyr yn ei chael hi'n ddefnyddiol i gael eu copi personol eu hunain o'r rhestr wirio i fod wrth law wrth baratoi eu Hymholiad.  Gallai ffurfio rhan o becyn gwybodaeth ar baratoi Ymholiad y gallai athrawon ei roi at ei gilydd gyda chopi'n cael ei roi i bob ymgeisydd. 

Dengys profiad bod ymgeiswyr hefyd yn ei chael hi'n ddefnyddiol i gael amserlen o ddyddiadau wrth law ar gyfer cwblhau amrywiol gamau'r gwaith, a gall canolfannau unigol ei chael hi'n ddefnyddiol cysylltu dyddiadau o'r fath â'r rhestr wirio.  Yn ogystal, mae staff mewn rhai canolfannau wedi crynhoi rhestrau o'r mathau o destunau (a safleoedd maes) sydd wedi gweithio'n dda yn eu hardal leol, a'r mathau o gyfarpar a chefnogaeth y gallant eu cynnig i ymgeiswyr unigol.  Mae ymgeiswyr hefyd yn elwa o gael copi o'r meini prawf asesu a ddefnyddir wrth raddio'r Ymholiadau.  Gall eitemau fel hyn, ynghyd â'r rhestr wirio, ffurfio rhan o set o gyngor y gallai canolfan ei gyhoeddi i'w hymgeiswyr.

3.
Y Daflen Olrhain (AGG1)

Mae angen i bob ymgeisydd ar ddau lwybr yr Ymholiad Personol lenwi 'Taflen Olrhain' fel cam cyntaf wrth baratoi eu Hymholiad Personol.  Mae copi o'r 'Daflen Olrhain' i'w gael yn Atodiad 2 ar ddiwedd y llyfryn hwn.  Gellir cael copïau pellach gan CBAC.

Mae'r 'Daflen Olrhain' yn ffurfio rhan hanfodol o asesiad yr Ymholiad Personol.  Mae'n darparu tystiolaeth o'r cynllunio a wnaed gan yr ymgeisydd wrth ddatblygu'r ymholiad a gyflwynir, a'r marciau a roddir amdano.  (Gweler Adran A ar asesiad yr Ymholiad ar dudalen 41 y Fanyleb.) Mae'n hanfodol, felly, bod y 'Daflen Olrhain' wedi'i llenwi yn cael ei chysylltu â''r Ymholiad a gyflwynir.  Bydd rhai o'r marciau a ddyfernir dan Adran A yr asesiad yn dod yn uniongyrchol o'r hyn a nodir ar y 'Daflen Olrhain'.  Bydd rhai'n dod o dystiolaeth bellach o'r cynllunio a nodir o fewn yr astudiaeth ei hun.  Dylai fod adran 'cyfiawnhad' yn yr Ymholiad lle mae'r ymgeisydd yn ehangu ar, ac yn cyfiawnhau, y dulliau ymholi a amlinellir yn y 'Daflen Olrhain'.

Bwriedir y 'Daflen Olrhain' i gynorthwyo ymgeiswyr yng nghamau cynnar cynllunio astudiaeth. 

Dengys profiad bod ymgeiswyr sy'n rhoi eu Hymholiadau trwy broses gynllunio galed cyn iddynt ddechrau ar eu gwaith maes yn gwneud yn llawer gwell nag ymgeiswyr sy'n cychwyn gydag amcanion a dulliau wedi'u diffinio'n wael ac yn gadael y rhaglen gyfan tan y funud olaf.
Mae sawl cam i gynllunio Ymholiad.  Mae'r rhain yn cynnwys:

· diffinio amcan clir a sicrhau ei fod yn un ymarferol o ran cael y data angenrheidiol i'w gyflawni. 

· mae cynllunio hefyd yn cynnwys chwilio'r dulliau casglu data priodol i sicrhau y byddant yn cael y wybodaeth sydd ei hangen, ac yna eu treialu cyn mynd i'r afael â nhw ar raddfa lawn.  Mae hefyd yn bwysig meddwl yn gynnar am y deunyddiau eilaidd a thechnegau cartograffaidd, graffigol ac ystadegol i'w defnyddio i ategu'r dadansoddiad.

Gall y 'Daflen Olrhain' hefyd gynorthwyo gyda mireinio'r testun wrth i waith fynd rhagddo.  Wrth i'r casgliad data fynd yn ei flaen dylai'r ymgeisydd adolygu cynnydd i sicrhau y gellir cyflawni amcan y gwaith gan ddefnyddio'r dulliau dewisiedig ac yn yr amser sydd ar gael.  Pwrpas yr adolygiad yw gwneud newidiadau wrth fynd ymlaen yn ôl yr angen.  Dengys profiad bod raid i lawer o ymgeiswyr addasu eu hamcanion a dulliau gwreiddiol wrth i'w gwaith fynd yn ei flaen.  Ni fyddant yn cael eu cosbi am wneud hynny, nac am gynhyrchu ymholiad gydag amcanion a dulliau nad ydynt yn union yr un peth â'r rhai a nodwyd ar y 'Daflen Olrhain'.  Yr hyn sy'n cyfrif fwyaf yw ansawdd y cynnyrch terfynol hwnnw.  Mae proses o adolygu ac addasu'r gwaith wrth iddo fynd ymlaen yn debygol o wella ansawdd y gwaith.  Dylid nodi unrhyw newidiadau o'r fath a wneir i'r amcan, neu'r dulliau, wrth i'r gwaith fynd ymlaen yn adran cyfiawnhad yr astudiaeth a gyflwynir.

Ni ddisgwylir, felly, y bydd y 'Daflen Olrhain' ond yn amlinelliad o gynnwys yr ymholiad a gyflwynir ac a ysgrifennir ar ôl cwblhau'r Ymholiad.  Yn hytrach, hwn ddylai fod y darn cyntaf o dystiolaeth ysgrifenedig a gynhyrchir gan yr ymgeisydd i ddangos i'r tiwtor sut mae'r gwaith yn mynd yn ei flaen.
Yn sgîl y pwyntiau hyn, dylai ymgeiswyr lenwi pob adran o'r 'Daflen Olrhain' (ac eithrio adrannau 7 ac 8), CYN dechrau ar eu prif raglen o gasglu data. 

Mae manteision i lawer o ymgeiswyr o ddechrau eu casgliad data yn ystod yr haf cyn cyflwyno pan mae mwy o amser a thywydd gwell ar gyfer y gwaith maes.  Hyd yn oed lle y mae'r casgliad data yn cael ei ohirio tan yn ddiweddarach yn y flwyddyn dylid llenwi'r rhan fwyaf o'r 'Daflen Olrhain' ymhell cyn paratoi gormod ar gyfer yr Ymholiad.  Dim ond Adran 8 y daflen y gellir ei llenwi yn hwyrach na'r adrannau eraill, ac ar ôl cynnal trafodaethau gyda'r tiwtor i nodi unrhyw addasiadau pellach a allai fod yn ddoeth eu gwneud i'r cynnig gwreiddiol.  Unwaith y llenwir yr adran hon dylai'r ymgeisydd lofnodi a dyddio'r daflen gyflawn.  Dylid wedyn ei rhoi i'r tiwtor a fydd yn llenwi Adran 7, yn llofnodi a dyddio'r ffurflen, ac yna'n dal gafael arni fel y gellir ei chysylltu â'r Ymholiad pan fydd yn cael ei dderbyn gan yr ymgeisydd.

4.
Llenwi'r Daflen Olrhain.

(i)
Adrannau 2 a 3
Y ffordd orau yw ystyried y ddwy adran hon gyda'i gilydd oherwydd dylai teitl yr Ymholiad arfaethedig (Adran 2) fod yn fersiwn fyrrach o'r testun a amlinellir dan Adran 3 (cyd-destun Daearyddol).

Mae rhwydd hynt i ymgeiswyr sy'n paratoi 'Ymchwiliad Unigol' ddewis eu testun cyn belled â'i fod yn cwrdd â dau ofyniad:

· Rhaid iddo fod yn addas i'w drafod yn ddaearyddol.  Hynny yw, dylai fod yn ymwneud â rhyw agwedd ar naill ai'r amgylchedd ffisegol neu ddynol, neu gyda rhyw agwedd ar weithgaredd dynol y gellir ei drafod mewn modd daearyddol, o fewn maes a ddiffinnir.  Dylai'r maes a ddiffinnir hefyd fod yn lleol o ran graddfa fel bod yr ymgeisydd yn cael y rhan fwyaf o'r data a ddefnyddir yn y dadansoddiad o'i waith maes ei hun.

· Rhaid i'r testun a ddewisir mewn rhyw ffordd fod yn gysylltiedig ag unedau eraill yn y fanyleb UG/Safon Uwch.

Rhaid i ymgeiswyr sy'n dewis paratoi 'Aseiniad Daearyddol' i'w gyflwyno ar gyfer arholiad Mehefin 2005 ddewis testun o fewn maes cyffredinol 'newid daearyddol dros amser'.  Mae hyn yn cynnig amrediad eang o destunau naill ai o fewn daearyddiaeth ffisegol neu ddynol, neu yn rhyw ran o'r rhyngwyneb.  Gall y cyfnod amser ar gyfer archwilio'r newid daearyddol amrywio'n fawr o ychydig oriau neu ddyddiau, trwy dymor, neu i fyny at nifer o flynyddoedd neu ddegawdau, gyda'r cyfnod yn cael ei ddewis i weddu orau i'r math o newid daearyddol i'w ymchwilio.  Ar un pen i'r raddfa amser, gallai'r ymgeisydd archwilio, er enghraifft, newidiadau ym mhatrymau llifau a dwyseddau cerddwyr yng nghanol tref ar wahanol adegau o'r dydd a'r wythnos.  Gellir wedyn dadansoddi'r llifau fesul awr a dydd mewn perthynas â phatrwm gofodol siopa, cyflogaeth, adloniant a chyfleusterau eraill sy'n denu pobl i wahanol rannau o ganol y dref.  Ar ben arall y raddfa amser gallai ymgeisydd archwilio, er enghraifft, amrywiadau planhigyn a phridd ar draws dwyni tywod i weld os ydynt yn adlewyrchu newidiadau serol hir-dymor y gellir eu gweld wrth i system o dwyni tywod newid dros nifer o ganrifoedd.

Mae'n bosibl felly i gael amrywiaeth eang o deitlau'n canolbwyntio ar rhyw agwedd ar newid daearyddol.  Rhoddir rhestr o destunau enghreifftiol yn Atodiad 1.  Bwriedir y rhestr honno i fod yn syniad yn unig o'r amrediad o destunau posibl.  Mae llawer o rai eraill yn bosibl, ac anogir ymgeiswyr i ddyfeisio rhai eu hunain.

Waeth pa lwybr y mae ymgeiswyr yn ei ddewis ar gyfer eu Hymholiad Personol dylai'r testun ganolbwyntio ar:

(
cwestiwn;

(
problem;

(
mater, neu rhyw berthynas rhwng dwy neu fwy o nodweddion daearyddol

Bydd hyn yn rhoi ymagwedd fwy dadansoddol i'r astudiaeth, yn hytrach na bod yn ddisgrifiad o rhyw sefyllfa yn unig.  Mae hefyd yn caniatáu ystyriaeth o ffactorau a ddewiswyd a allai helpu i egluro cymeriad y sefyllfa.  Er enghraifft:

gallai ymgeisydd ddewis testun ar barcio ceir yng nghanol tref.  Gellid datblygu hyn mewn amrywiol ffyrdd er mwyn dadansoddi rhyw agwedd arno.  Er enghraifft, gellid datblygu canolbwynt ar newidiadau yn lefelau tagfeydd ar draws canol y dref trwy gydol y dydd ac ar ddyddiau gwahanol, megis cymharu diwrnod marchnad a diwrnod pan nad oes marchnad.  Yn ei dro gallai hyn arwain at archwiliad o ffactorau sy'n dylanwadu ble y mae modurwyr yn dewis parcio pan fydd gwahanol lefelau o dagfeydd.

Yn gyntaf gallai'r ymagwedd hon gynnwys cyfrifiadau arolwg systematig o sut mae ardaloedd parcio yng nghanol tref yn cael eu defnyddio ar wahanol adegau o'r dydd ac ar wahanol ddyddiau.  Gallai hyn wedyn symud ymlaen i holi sampl o yrrwyr pam y maent yn dewis parcio lle y maent.  Fel hyn gall yr ymgeisydd asesu a dadansoddi effeithiau posibl costau parcio, diogelwch, rhwyddineb mynediad, a ffactorau tebyg, ar benderfyniadau parcio mewn gwahanol lefelau o orlenwi.  Gallai'r astudiaeth hefyd ddod i'r casgliad pa ffactorau all egluro gwahanol batrymau gofodol o ddefnydd parcio dros amser yn y dref sy'n cael ei hastudio.

Trwy nodi testun ar ffurf cwestiwn a cheisio rhywfaint o eglurhad am y patrwm a welir, neu ofyn a oes perthynas rhwng y patrwm a rhai ffactorau dylanwadol, mae'r Ymholiad hefyd yn debygol o fod wedi'i ganolbwyntio fwy.  Gall hyn hefyd helpu i fynd â'r astudiaeth y tu hwnt i'r ymagwedd cyfangwbl ddisgrifiadol, ac mae'n debygol o gael mwy o ddadansoddi dyfnach.  Felly, byddai teitl fel 'Sut ac am ba resymau mae cyfleusterau siopa wedi newid yn CBD Abertawe dros yr ugain mlynedd diwethaf?' yn gyffredinol well na 'Newidiadau yng nghyfleusterau siopa CBD Abertawe yn yr ugain mlynedd diwethaf'.  Mae fersiwn gyntaf y teitl yn annog canolbwyntio ar natur y newidiadau a'r dylanwadau posibl arnynt.  Mewn cyferbyniad, byddai'r ail yn caniatáu ymagwedd llai canolbwyntiedig a mwy disgrifiadol.

Fel yr awgrymir uchod, byddai'r datganiad i'w gynnwys yn Adran 3 y 'Daflen Olrhain' fel Cyd-destun Daearyddol ar gyfer y testun arfaethedig yn darparu rhyw ehangiad ar y teitl a roddir dan Adran 2.  Gallai hyn gynnwys manylu ymhellach ar yr ardal ddaearyddol, yr eitemau arbennig i'w harchwilio yng ngwaith maes yr ymgeisydd, a chyd-destun ar gyfer y testun.  Felly yn achos yr astudiaeth o newidiadau yng nghyfleusterau siopa Abertawe - lle y mae'r ffurf ddewisol ar y teitl eisoes yn nodi'r ardal a'r cyfnod amser i'w trafod - gallai fod yn ddefnyddiol i Adran 3 nodi pam y gallai'r cyfnod 20 mlynedd hwnnw fod wedi dangos newidiadau sylweddol, pa fathau o siopau y canolbwyntir arnynt, a pha fathau o newid y gellir eu disgwyl.

(ii)
Adran 4: Canolbwynt yr Ymholiad

Yn y rhan fwyaf o achosion, mae angen torri i lawr ymhellach ar y cwestiwn neu bwnc trafod cyffredinol yn is-amcanion, fel yr hyn i'w nodi dan Adran 3.  Bydd yr is-amcanion, neu'r is-gwestiynau hyn yn nodi'r agweddau arbennig ar y testun y bydd yr ymgeisydd yn canolbwyntio arnynt, gan gydnabod bod agweddau eraill na fyddant yn cael eu trafod trwy ddiffyg amser, neu ofod, neu yn syml oherwydd nad yw'n ymarferol casglu'r math hwn o ddata.

Dengys profiad bod rhai ymgeiswyr yn rhestru gormod o is-amcanion yng nghynllunio dechreuol eu gwaith.  Pan fyddant yn ceisio 'mynd i'r afael â'r cyfan ohonynt' mae eu canolbwyntio'n rhy denau a chanlyniadau arwynebol yn unig a geir ganddynt.  Tra ei bod yn synhwyrol nodi nifer o amcanion (pedwar neu bump efallai) i astudiaeth ar y dechrau - rhag ofn bod rhai ohonynt yn profi'n anymarferol - dylai ymgeisydd hefyd fod yn fodlon rhoi'r gorau i rai ohonynt wrth i'r gwaith fynd rhagddo er mwyn canolbwyntio mwy ar y dau neu dri amcan sydd fwyaf addawol o ran cael canlyniadau o werth.  Dylai'r is-amcanion hefyd fod yn amlwg berthnasol i'w gilydd ac i'r prif destun sy'n cael ei ymchwilio.  Lle y mae'r nifer o amcanion y gweithir arnynt, ac a nodir,  yn yr Ymholiad a gyflwynir yn wahanol i'r hyn a nodir yn y 'Daflen Olrhain', gall yr ymgeisydd roi rhesymau am unrhyw newidiadau a wnaed yn yr adran gyfiawnhau yn yr Ymholiad.  Yn yr adran honno gall yr ymgeisydd hefyd gyfiawnhau newidiadau eraill rhwng yr hyn a gynlluniwyd yn y 'Daflen Olrhain' a beth a wnaed yn ddiweddarach yn yr ymchwiliad.

 (iii)
Adran 5. Data Cynradd ac Eilaidd

Yn Adran 5 y 'Daflen Olrhain' mae'r ymgeisydd yn rhestru'r data cynradd ac eilaidd i'w gasglu a'r dull o samplu a chofnodi'r data hwnnw.  Mae'n amlwg bod hon yn elfen arall y mae angen meddwl llawer amdani cyn dechrau ar yr Ymholiad, a'i waith maes.  Bydd hyn yn sicrhau bod y data a gesglir yn briodol i amcanion yr astudiaeth, y byddant yn gynrychioliadol o'r sefyllfa sy'n cael ei hymchwilio, ac y byddant yn cael eu cofnodi yn y fath fodd ag sy'n caniatáu ei ddadansoddi'r gywir.

Rhaid i unrhyw strategaeth am Ymholiad gael ei seilio ar gyfuniad o ffynonellau cynradd, gan gynnwys gwaith maes , a ffynonellau eilaidd.  Gall y ffynonellau eilaidd gynnwys:

· llenyddiaeth ddaearyddol, yn fwyaf aml i ddarparu cyd-destun ehangol y gellir gosod canolbwynt fwy cyfyngedig gwaith yr ymgeisydd oddi mewn iddo, ac y gellir ei gymharu yn ei erbyn.  Gallai cymharu newidiadau yn nefnydd tir mewn cyrchfan wyliau benodol dros amser gyda model o sut mae patrymau defnydd tir yn datblygu'n gyffredinol mewn cyrchfan fod yn enghraifft o hyn.

· gall ffynonellau eilaidd hefyd gynnwys ffotograffau, toriadau papur newydd, adroddiadau swyddogol, data cyfrifiad a deunyddiau eraill y gallant hefyd ddarparu gwybodaeth ar gyfer y testun sy'n cael ei astudio.  Mae mapiau hefyd yn ffynhonnell eilaidd hanfodol i ddarparu manylion lleoliadol.

Rhaid i ddata o ffynonellau cynradd, a  dadansoddi a dehongli'r data cynradd hwnnw, ffurfio swmp yr ymholiad. 

Yn y rhan fwyaf o Ymholiadau rhaid i waith maes yr ymgeisydd ei hun ddarparu'r rhan fwyaf o'r data hwnnw, ond nid oes angen cyfyngu data cynradd yn gyfangwbl i'r hyn y gellir ei gasglu gan arsylwadau, mesuriadau maes, mapio neu waith holiadur yr ymgeisydd ei hun.  Mae'n amlwg y gall rhai mathau o ymholiad elwa o ddefnyddio mathau eraill o ddata a ddeillir o ffynonellau proffesiynol.  Gellir ystyried defnyddio data deilliedig lle na ellir disgwyl i ymgeiswyr gasglu nifer ddigonol yn eu gwaith maes eu hunain i gynhyrchu canlyniadau dibynadwy.  Mae rhediadau hir o ddata tywydd, ffigurau ffrydlif, data treth y cyngor (am werthoedd preswyl), cofnodion plwyf o briodasau neu farwolaethau, data cnwd y plwyf, a deunyddiau archifdy i gyd yn fathau o ddata deilliedig a allai fod yn ddefnyddiol i rai ymgeiswyr o bosibl.

Lle y mae data o'r fath ond yn ddefnyddiol unwaith y mae wedi mynd trwy brosesu sylweddol gan yr ymgeisydd, gellir ei ystyried yn ffurf o ddata cynradd, yn hytrach nag eilaidd.  Yn aml, wrth gwrs, mae'n synhwyrol i ymgeiswyr ategu data deilliedig o'r fath gyda'u data eu hunain, er yn llai, a geir o'u harsylwadau a mesuriadau maes eu hunain.  Rhaid pwysleisio y gellir ond ystyried data deilliedig yn ddata cynradd lle y mae'n rhaid i'r ymgeisydd ei brosesu'n sylweddol er mwyn cael canlyniadau ohono.  Lle y mae defnyddio data deilliedig yn cynnwys dim mwy na'u dethol a'u copïo i mewn i Ymholiad mae'n parhau i fod yn ffynhonnell eilaidd sydd ond yn gallu ategu, nid cymryd lle, data maes yr ymgeisydd ei hun.

Mae hefyd angen rhoi ystyriaeth gynnar i samplu a thechnegau cofnodi data wrth gynllunio Ymholiad ac felly dylid eu hamlinellu ar y 'Daflen Olrhain’. Oherwydd y bydd faint o ddata maes y gall ymgeisydd eu casglu trwy waith maes yn gyfyngedig, dros amser a gofod, dylai'r ymgeisydd ddefnyddio dulliau samplu priodol i sichrau bod y maint cyfyngedig a gesglir mor gynrychioliadol â phosibl, gan ystyried y cyfyngiadau ymarferoldeb amlwg.  Rhaid i ymgeiswyr, felly, fod yn ymwybodol o amrywiol ddulliau samplu a dylent geisio defnyddio rhai sy'n gweddu orau i'w testun a'r amodau y byddant yn gweithio ynddynt.  Dylai cynnal peilot o'r dulliau maes gynnwys nid yn unig gweld a fydd y dulliau arfaethedig o gasglu'r data yn gweithio, ond hefyd a fydd y dull samplu ar gyfer y data a gesglir yn rhoi canlyniadau cynrychioliadol.

Mae hefyd yn bwysig cofnodi'r data cynradd yn iawn er mwyn lleihau anghywirdebau ac anigonoldebau wrth ei ddadansoddi'n ddiweddarach.  Dylid llunio taflenni priodol i gofnodi'r data ar gyfer pob safle, neu ar gyfer pob ymatebwr i holiadur, neu ar gyfer pob set o gofnodion.  Dylid cynnwys copi enghreifftiol o daflen (taflenni) o'r fath yn yr Ymholiad a gyflwynir er mwyn enghreifftio'r dulliau cofnodi a ddefnyddir.  Eto

dylid cynnal peilot o'r dull cofnodi i sicrhau ei fod yn caniatáu i'r data cynradd gael eu dadansoddi'n iawn.
Er enghraifft:

Mewn arolygon holiadur darganfyddir weithiau na lwyddodd ymgeiswyr i ddadansoddi'n llawn y data maent wedi'u casglu mor llafurus oherwydd bod yr holl ymatebion wedi'u cyfrif ar un daflen.  Felly, yn achos holiadur wedi'i gyfeirio at siopwyr mewn archfarchnad, gall ymgeisydd sy'n defnyddio system gofnodi wallus ei chael hi'n amhosibl archwilio gwahaniaethau yn ymddygiad siopa amrywiol is-grwpiau yn y sampl.  Ond dadansoddiad is-grwpiol o'r fath - i weld, er enghraifft, sut mae arferion siopa'r cwsmer hþn yn gwahaniaethu o'r rhai ieuengach, neu sut mae'r rhai sy'n byw'n agos at y siop yn ei ddefnyddio'n wahanol i rai sy'n byw ymhellach i ffwrdd - yn aml yw'r pwynt mwyaf defnyddiol i ddod allan o'r math hwn o arolwg.  Trwy gofnodi ymatebion pob cwsmer ar daflen ar wahân, gellir osgoi'r broblem hon, gan ganiatáu am ddadansoddiad llawer mwy defnyddiol o'r data.  Mae angen meddwl o flaen llaw am ddulliau cofnodi mathau eraill o ddata maes i sicrhau nad anfanteisir dadansoddiad diweddarach y data.

Caniateir defnyddio gwaith maes grðp i gasglu data cynradd, ac yn aml mae hyn yn synhwyrol naill ai am resymau diogelwch neu i sicrhau bod data digonol ar gael ar gyfer dadansoddiad gwerth chweil.  Ond rhaid nodi unrhyw gasgliad data ar y cyd a argymhellir ar y 'Daflen Olrhain', a rhaid hefyd ei gydnabod yn yr Ymholiad.  Ni chaniateir i ymgeiswyr weithio gyda'i gilydd wrth ddadansoddi, dehongli na chyflwyno unrhyw ddata pa un ai yw wedi'i gasglu ar y cyd neu'n unigol.
Ffordd arall o ddarparu ar gyfer casglu data maes ar sail grðp bychan, tra'n caniatáu i bob ymgeisydd gadw hawliau cyfan gwbl i'r data hynny, yw cylchdroi arweinydd y grðp gyda'r lleill yn gweithredu fel cynorthwywyr i'r arweinydd.  Ar gyfer un sesiwn maes mae'r arweinydd yn penderfynu pa ddata fydd yn cael eu casglu gyda chymorth gweddill y grðp ac mae'r data hynny'n dod yn ddata'r arweinydd.  Yn y sesiwn nesaf mae aelod arall o'r grðp yn arweinydd ac mae gweddill y grðp yn casglu data ar gyfer y person hwnnw dan ei g/chyfarwyddyd.

 (iv)
Adran 6. Technegau Cartograffeg, Graffigol ac Ystadegol

Tra bod y rhain yn ffurfio rhannau diweddarach yn nilyniant paratoad yr Ymholiad, mae'n bwysig meddwl amdanynt rhywfaint yn gynharach, ac felly dylid eu nodi gan ymgeiswyr ar eu 'Taflen Olrhain'.  Dylai ymgeiswyr ddethol y technegau ar gyfer dadansoddi ac arddangos eu data sydd fwyaf priodol i amcanion eu hymchwiliad ac a fydd yn gallu eu helpu orau i symud ymlaen ac egluro'r dadansoddiad o'r data.  Dylent osgoi defnyddio pob techneg a ddysgwyd iddynt ond er mwyn dangos eu bod yn gwybod amdano.  Dylent hefyd osgoi gorlwytho eu Hymholiad gyda nifer fawr o fapiau, diagramau a siartiau sydd ond yn gwneud yr un pwynt nifer o weithiau.  Dethol priodol yw'r allwedd i'r defnydd o dechnegau dadansoddol a chyflwyniadol, felly dylai'r rhestr i'w nodi dan Adran 6 y 'Daflen Olrhain' fod yn fyr ac wedi'i dethol yn ofalus.

Felly, yn achos cefnogaeth gartograffaidd: 

fel arfer bydd angen ychydig o fapiau yn nodi'r ardal maes o fewn ei lleoliad rhanbarth, cynllun yr ardal gwaith maes a'r safleoedd samplu.  Ond anaml y bydd angen mapiau yn gosod y safle yn y byd, neu yn y DG.  Gan y bydd y rhan fwyaf o astudiaethau ar raddfa tref, plwyf, dalgylch afon neu raddfa leol debyg, bydd map lleoliad ar raddfa rhanbarth, neu sir fel arfer yn ddigonol.  Gellir wedyn dilyn hyn â mapiau safle manylach.  Yn yr un modd, os mai'r ffordd orau i ddangos data maes yw siartiau bar, nid oes dim i'w ennill trwy arddangos yr un data hefyd mewn siartiau cylch, graffiau llinell neu mewn ffyrdd eraill.  Dylai ymgeiswyr ddefnyddio'r dull ar gyfer arddangos eu data sydd fwyaf addas ar gyfer y data, yn hytrach na defnyddio amrywiaeth fawr o ddulliau gan gredu y bydd hyn yn creu mwy o argraff ar yr arholwr.

Dylid ond defnyddio technegau mwy datblygedig os gallant ehangu'r ddealltwriaeth o'r data sy'n cael eu dadansoddi a'u dehongli.  Felly:

gall fod yn synhwyrol yn gyntaf i osod set hir o ganlyniadau data mewn tabl.  Os yw'n ymddangos bod rhyw fath o batrwm i'r rhain, a fyddai'n gliriach mewn siart, yna gellir cynhyrchu siart.  Os yw wedyn yn ymddangos y gallai fod rhyw berthynas rhwng dwy agwedd ar y data gellid llunio graff gwasgariad i weld a oes patrwm yn ymddangos.  Os awgrymir patrwm llinol yn y graff gwasgariad yna gall fod werth ystyried techneg ystadegol i brofi arwyddocâd ystadegol y berthynas.  Hynny yw, dylai'r ffurf symlach o gynrychioli data, megis tabl, arwain at y ffurfiau mwy cymhleth - siart, graff gwasgariad, ac yna brawf ystadegol - dim ond os yw'r data fel petai'n cyfiawnhau hyn.  Ni chynghorir llwytho Ymholiad gyda siartiau, graffiau a phrofion ystadegol er mwyn eu hunain, heb ehangu'r dadansoddiad o'r data.

Dim ond yn ddiweddarach ym mharatoad Ymholiad y gall ddod yn gliriach pa dechnegau graffigol ac ystadegol i'w defnyddio, ond mae angen rhoi peth ystyriaeth i'w dewis yng nghamau cynnar y cynllunio gan y gall y technegau dadansoddol i'w cymhwyso i'r data maes weithiau ddylanwadu ar y ffordd y cesglir y data maes.  Mae'n amlwg, ar y lefel fwyaf sylfaenol, bod dadansoddiad y data trwy eu siartiau a graffiau, a thrwy gymhwyso dulliau ystadegol, yn gofyn am ddefnyddio dulliau rhifiadol priodol yn y maes.  Mae angen rhoi ystyriaeth, felly, i ba eitemau sydd i'w mesur yn y maes (trwy unedau safonol, trwy sgorio, neu rywbeth tebyg) a pha rai sydd ond i'w disgrifio'n eiriol.

Mae bwysig hefyd i ystyried maint y sampl.  Mae hyn yn fwyaf amlwg os yw ymgeisydd yn bwriadu defnyddio profion ystadegol i brofi am gydberthyniadau rhwng amrywiol agweddau'r data maes.  Er enghraifft, bydd defnyddio Spearman Rank i weld, dyweder, a yw canran gorchudd llystyfiant mewn safleoedd sampl yn cydberthynas â swm y mater organig yn y pridd yn gofyn am gasglu data mewn o leiaf ddwsin o safleoedd i wneud unrhyw ganlyniad o'r prawf Spearman Rank yn ddilys.  Mae gan rai profion ystadegol cyffredin eraill, megis chi-sgwâr a Mann-Whitney, a rhai technegau mesur, megis Nearest Neighbour, gyfyngiadau arbennig y dylai ymgeiswyr fod yn ymwybodol ohonynt fel eu bod yn dylunio eu gwaith maes i ffitio unrhyw brofion y maent yn bwriadu eu defnyddio.

(v)
Adrannau 7 ac 8.  Sylwadau'r Athro ac Arolwg o'r Cynllun

Yn fuan ar ôl i ymgeisydd lenwi Adrannau 1-6 o'r 'Daflen Olrhain' dylid cynnal trafodaeth rhwng yr ymgeisydd a'r athro i sicrhau:

· bod sail gadarn i'r testun arfaethedig;

· ei fod yn ymarferol o fewn adnoddau'r ymgeisydd, ac yn yr amser sydd ar gael;

· ei fod yn debygol o roi'r cyfle gorau i'r ymgeisydd ennill y radd sy'n cyd-fynd â'i botensial, neu well. 

Yr athro/athrawes fel arfer yw'r person gorau i wybod a yw'r gwaith arfaethedig yn debygol o fod yn ormod o her, ac felly angen ei fireinio, neu ei fod yn rhy hawdd ac angen ei uwchraddio.  Yr arolwg cynnar hwn o'r cynllun, yn ogystal ag unrhyw addasiadau diweddarach iddo, y dylai'r ymgeisydd nodi amdano yn Adran 8 y 'Daflen Olrhain’.

Dylai'r ymgeisydd yn awr lofnodi a dyddio'r 'Daflen Olrhain', a'i rhoi i'r athro/athrawes.  Unwaith mae'r ymgeisydd wedi'i osod ar drywydd priodol, dylai rhan y tiwtor gyda chyngor a chymorth pellach fod yn fwy cyfyngedig fel mai gwaith yr ymgeisydd yn unig yw'r gwaith a gyflwynir.  Dylid cyfyngu rhan tiwtorial yn y camau diweddarach i fonitro rheolaidd i sicrhau bod yr ymgeisydd yn cadw at amserlen a gytunwyd, ac i ddysgu'r technegau priodol os nad ydynt wedi'u trafod ym mhrif ran y fanyleb.  Ni ddylai'r athro gyfarwyddo dadansoddiad a dehongliad y data maes, na gwneud sylwadau ar fersiynau drafft, neu derfynol, y gwaith a gyflwynir.  Pan nad oes mwy o arolygaeth i'w roi, dylai'r athro/athrawes lenwi Adran 7 y 'Daflen Olrhain', a'i llofnodi a'i dyddio.  Rhaid cysylltu'r 'Daflen Olrhain' â'r Ymholiad ond bydd y tiwtor yn ei derbyn gan yr ymgeisydd rai misoedd cyn i'r ymholiad gael ei gyflwyno.  Yn ystod y cyfnod hwn y tiwtor sy'n gyfrifol am ei gadw'n ddiogel.  Ni ddylid ei ddychwelyd i'r ymgeisydd.

5.
Y Daflen Asesu a Dilysu (AGG2)

Mae ail daflen i'w llenwi ar gyfer asesu a dilysu Ymholiadau sef yr AGG2, sydd hefyd yn cael ei chysylltu â'r Ymholiad a gyflwynir gan yr athro pan fydd yn ei derbyn gan yr ymgeisydd.  Dangosir copi o'r 'Daflen Asesu a Dilysu' yn Atodiad 2.  (Gellir cael copïau pellach gan CBAC).  Lle mae ymgeiswyr wedi cael peth, neu'r cyfan o'u data maes trwy waith grðp rhaid nodi hyn yn glir ar y Daflen Asesu a Dilysu.

Ar gyfer ymgeiswyr ar y llwybr 'Ymchwiliad Unigol' mae'r tiwtor yn defnyddio'r daflen hon ar gyfer asesu'r astudiaeth, gan ei defnyddio ochr yn ochr â'r meini prawf asesu a'r disgrifiadau lefel y manylir arnynt ar dudalennau 41-42 o'r Fanyleb.  Rhaid anfon copi o'r daflen hon i CBAC ar gyfer pob ymgeisydd sy'n cyflwyno ymchwiliad unigol.  Yn achos yr Ymchwiliadau Unigol hynny a anfonir i CBAC i'w safoni rhaid cysylltu'r daflen â'r astudiaeth.  Rhaid i'r tiwtor hefyd lofnodi'r datganiad dilysu ar ran waelod y daflen.

Yn achos 'Aseiniadau Daearyddol' rhaid cysylltu'r daflen â phob astudiaeth gyda'r adrannau asesu'n cael eu gadael yn wag i'w defnyddio gan arholwr CBAC.  Ond dylai'r tiwtor o hyd ddilysu mai gwaith yr ymgeisydd ei hun yw'r gwaith trwy lofnodi'r rhan waelod.

6.
Safoni'r Ymchwiliad Unigol

Rhaid dewis samplau o Ymchwiliadau Unigol wedi'u Hasesu'n Fewnol i'w hanfon i CBAC i'w safoni ar y sail ganlynol:

	Cyfanswm yr ymgeiswyr
	Gwaith i'w gyflwyno.  Mae'r niferoedd yn cyfeirio at drefn restrol.



	1 – 10
	Y gwaith i gyd



	11 – 19
	Y cyntaf a phob yn ail wedyn (1, 3, 5, 7 ayb)



	20 –29
	Y cyntaf a phob trydydd wedyn (1,4, 7, 10 ayb)



	30+
	Y cyntaf a phob pedwerydd wedyn (1,5,9,13 ayb.)




Mewn rhai amgylchiadau, ar ôl safoni sampl o waith o ganolfan, efallai y bydd CBAC yn galw am Ymchwiliadau Unigol ychwanegol.  Rhaid cadw gwaith cwrs ymgeiswyr dan amodau diogel i ganiatáu am y posibilrwydd hwn. 

7.
Paratoi ac Ysgrifennu'r Ymholiad yn Derfynol

(i)
Sefydlu Dilyniant Effeithiol i Ymholiad

Tra y dylid rhoi peth rhyddid i ymgeiswyr osod cynnwys eu Hymholiad allan mewn ffordd y teimlant sy'n gweddu orau i'r gwaith maent wedi'i wneud, dylid eu cynghori bod trefnu eu deunydd yn rhesymegol yn ei wneud yn llawer mwy dealladwy.  Dilyniant effeithiol felly yw un sy'n:

· nodi'r dewis o destun ac union amcan ar gyfer yr Ymholiad ar y dechrau;

· cyfiawnhau'r dewisiadau hynny ac yn mynd trwy ddilyniant o egluro dethol yr ardal faes, disgrifio'r dulliau maes, y casglu data, dadansoddiad y data a'i ddehongliad; a 

· gorffen gyda chasgliad ac adran werthuso.

Dylid nid yn unig rhoi ystyriaeth i nodi amcan y gwaith fel cwestiwn, ond gellid torri'r amcan i lawr yn nifer cyfyngedig o is-gwestiynau.  Mae nodi'r amcan (ac is-amcanion) ar ffurf cwestiynau yn helpu i gael gwell cydbwysedd mewn llawer o astudiaethau trwy gyfyngu disgrifiad mwy cyffredinol ac annog mwy o ddadansoddi.  Dylai teitl yr Ymholiad fod yn adlewyrchiad agos o'r prif amcan a byddai hefyd yn ddefnyddiol pe byddai ar ffurf cwestiwn.

(ii)
Paratoi'r Rhagarweiniad

Yn dilyn o'r dudalen sy'n rhoi'r teitl, dylai'r Cyflwyniad i'r Ymholiad drafod nifer o bwyntiau.  Dylai ehangu ar yr amcan a nodir gan y teitl, gan gynnwys cyfeiriad at yr is-amcanion.  Dylai:

· ddarparu gwybodaeth gefndir berthnasol megis cyd-destun lleoliadol ar gyfer y ardal faes a ddewisir;

· gael cyd-destun cysyniadol priodol i gysylltu'r gwaith maes arfaethedig â maes daearyddiaeth ehangach.

· gynnwys peth cyfeirio at ffynonellau gwybodaeth ar y cyswllt cysyniadol hwnnw fel y gellir ei gael mewn gwerslyfrau, erthyglau daearyddol, neu waith arall y mae'r ymgeisydd wedi dod ar eu traws.

Dylai'r Rhagarweiniad hefyd gynnwys adran 'Cyfiawnhad' lle y mae'r ymgeisydd yn rhoi rhesymau dros y dewis o destun, ac yn cyfiawnhau'r ardal lle y bydd y testun yn cael ei archwilio yn y maes, ac ar gyfer graddfa'r archwiliad hwnnw.  Mae graddfa yma'n golygu maint yr ardal i'w drafod a dyfnder ei astudiaeth o ran y nifer o safleoedd sampl i'w defnyddio, maint y sampl holiadur, ac eitemau tebyg. 

Fel y nodwyd yn flaenorol, dylid cynnwys peth hyblygrwydd yn nyluniad dechreuol y testun fel y gellir addasu neu (fireinio) yr amcan, neu'r ardal faes neu'r dulliau casglu data wrth i'r gwaith fynd rhagddo.  Efallai y bydd rhai addasiadau'n angenrheidiol lle yr oedd problemau annisgwyl wedi atal rhan o'r hyn yr oedd yr ymgeisydd yn bwriadu ei wneud, a dylid hefyd nodi newidiadau fel hyn i gynllun yr astudiaeth, wrth i waith fynd yn ei flaen, yn yr adran Cyfiawnhad.

Adran ddefnyddiol arall ar ddechrau unrhyw ymholiad yw 'Crynodeb' fer (dim mwy na 100 gair).  Rhan o'r gallu i ysgrifennu ymholiad da yw gwneud tasg y darllenydd mor hawdd â phosibl, felly mae torri'r astudiaeth yn ddilyniant rhesymegol o adrannau'n bwysig.  I helpu'r darllenydd ymhellach gall crynodeb fer ar ddechrau Ymholiad weithredu fel 'cyfeiriad' defnyddiol i ddangos cyfeiriad yr astudiaeth.  Ni ddylai fod yn fwy nag ychydig frawddegau o hyd a dylai grynhoi amcanion yr astudiaeth, y data a gasglwyd, y dadansoddi a wnaed a chanlyniad y gwaith hwnnw.  Yn wahanol i rannau eraill y Cyflwyniad yr amser gorau i ysgrifennu'r Grynodeb yw ar ôl cwblhau'r astudiaeth gyfan pan mae ei amrywiol rannau'n glir ym meddwl yr ymgeisydd.  Dylid hefyd ei ysgrifennu yn yr amser gorffennol (e.e. "Bwriad yr astudiaeth oedd archwilio….  Casglwyd data trwy …  Dangosodd dadansoddiad bod…") a'i osod yn syth ar ôl y dudalen teitl ar ddechrau'r Cyflwyniad.

(iii)
Cael Cydbwysedd rhwng Disgrifiad, Dadansoddiad a Dehongliad

Pwysleisiwyd eisoes y dylai amcan y testun dewisiedig fod yn gyfyngedig ei gwmpas fel ei fod yn ymarferol ei gyflawni'n bennaf trwy gasgliad data maes a chynradd.  Dylai disgrifiad o'r gwaith maes a dadansoddiad a dehongliad y canlyniadau maes o fewn y cwmpas cyfyngedig hwnnw ffurfio craidd yr astudiaeth.  Gall fod yn ddefnyddiol yma i wahaniaethu rhwng y tri phennawd: disgrifiad, dadansoddiad a dehongliad. 

Dylai adran ddisgrifiadol y gwaith maes amlinellu'r ardal faes o ran ei faint a chymeriad.  Dylid hefyd disgrifio'r dulliau maes, gan amlinellu sut y bydd y data'n cael eu casglu a'r dewisiadau'n cael eu gwneud, e.e. y dull samplu a ddewiswyd, y safleoedd cofnodi a ddewiswyd, y swyddogion y cysylltwyd â hwy, ayb.  Dylid cynnwys mapiau, ffotograffau a diagramau o'r safleoedd maes, brasluniau sy'n dangos y ffyrdd y cymerwyd mesuriadau maes, a thaflenni cofnodi enghreifftiol yn yr adran hon, a chyfeirio atynt mewn mannau priodol.

Dylai'r adran ddadansoddiad gynnwys disgrifiad dechreuol o'r canlyniadau maes, wedi'i ategu ag amrywiol fapiau a siartiau, i'w dilyn gan ryw ymdrech i archwilio rhai patrymau mwy cyffredinol, neu dueddiadau neu berthnasoedd arwyddocaol a awgrymir gan y data, yn fanylach.  Dylid ategu ysgrifennu'r adran dadansoddiad â mapiau, graffiau priodol a dulliau eraill o archwilio'r data, ac adrodd ar y technegau dadansoddol a gymhwyswyd i'r data.  Nid yw'n synhwyrol rhoi cyfarwyddiadau manylach ar 'sut' y dylid ysgrifennu'r dadansoddiad gan y bydd gwahanol destunau'n gosod gwahanol her, a dylid rhoi rhyddid i ymgeiswyr gyflwyno dadansoddiad eu canlyniadau yn y ffordd y credent sydd fwyaf priodol i'w testun.  Felly, er enghraifft, mewn astudiaeth o'r newidiadau yng nghyfansoddiad canolfan siopa dros yr 20 mlynedd diwethaf, gallai rhan gyntaf y dadansoddiad ganolbwyntio'n syml ar newidiadau a welwyd yn y niferoedd a'r mathau o fasnachau manwerthu sy'n bresennol ar amrywiol ddyddiadau dros y cyfnod sy'n cael ei astudio.  Gallai ail ran y dadansoddiad wedyn fynd ymlaen i geisio dadansoddi rhai o'r newidiadau yn y patrymau ar gyfer masnachau dethol.  Gallai hyn ganolbwyntio, er enghraifft, ar fathau o allfeydd manwerthu sydd wedi tueddu i gynyddu o ran nifer ac i gynyddol feddiannu'r pwyntiau mwyaf hygyrch, lle y gellid defnyddio technegau fel dadansoddiad cymydog agosaf (nearest neighbour) i helpu archwilio'r newidiadau yn y patrymau dros amser. 

Dylai'r adran dadansoddiad data gael ei dilyn gan adran ddehongliadol.  Wrth gwrs gall dadansoddiad a dehongliad data orgyffwrdd mewn astudiaeth ond mae'n bosibl gwahaniaethu rhwng y ddau, ac mae'n synhwyrol gwneud hyn yn y broses o ysgrifennu terfynol.  Tra y bydd dadansoddiad y data a gasglwyd yn canolbwyntio'n bennaf ar yr hyn mae wedi'i ddatgelu'n uniongyrchol, gan ddefnyddio amrywiol dechnegau i sefydlu'r pwyntiau hynny, mae'r adran ddehongli'n cymryd safbwynt ehangach.  Trwy amlygu'r pwyntiau mwy arwyddocaol i ddod allan o'r dadansoddiad, a thrwy drafod canlyniadau amwys, a thrwy gydnabod cyfyngiadau'r data a gasglwyd, dylai'r ymgeisydd yn yr adran hon geisio gweld sut mae astudiaeth leol iawn yn cysylltu ag agwedd ehangach ar ddaearyddiaeth.

Er enghraifft, gall cyfyngiadau ar faint, a chywirdeb, y data y gall ymgeisydd eu casglu yn ystod cwrs astudiaeth ei gwneud yn amhosibl i ddangos yn glir y broses ddaearyddol arbennig y penderfynodd yr ymgeisydd ei archwilio yn y lle cyntaf.  Er hynny, yn yr adran ddehongli, gallai'r ymgeisydd drafod y ffyrdd y gallai'r data maes ddangos cysylltiad ehangach.  Gallai archwilio'r rhesymau pam y mae rhai canlyniadau amwys yn bwrw amheuaeth ar y cyswllt hwnnw a pha broses arall (nad oedd y gwaith maes wedi'i archwilio) a allai fod yn amharu ar y cysylltiad hwnnw.  Hynny yw, byddai'r adran dehongliad yn caniatáu i'r ymgeisydd fynd ymlaen i ddyfalu ychydig y tu hwnt i gwmpas yr hyn y mae'r data maes wedi'i ddangos mewn gwirionedd.

(iv)
Yr Adrannau Casgliad a Gwerthusiad

Mae angen casgliad ar bob gwerthusiad er mwyn crynhoi'r hyn sydd wedi'i ysgrifennu, yn ogystal ag adran werthusol lle y mae'r ymgeisydd yn cynnig peth hunan-feirniadaeth o'r gwaith.  Gall adran gasgliadol gymryd gwahanol ffurfiau gan ddibynnu'n rhannol ar natur y testun mae'n ei 'grynhoi'.  Ffurf gyffredin fyddai crynhoi'n fyr yr hyn sydd wedi'i ddarganfod.  Gallai un arall hefyd arwain ymlaen o ryw synthesis o ganlyniadau'r astudiaeth i awgrymu pa waith ychwanegol allai adeiladu ar yr hyn a gyflawnwyd yma.  Gall rhai testunau ganiatáu i'r casgliad lunio rhai argymhellion sy'n dilyn o'r hyn a archwiliwyd.  Ym mhob achos, fodd bynnag, rhaid bod cyfeiriad yn ôl at amcan gwreiddiol yr astudiaeth gyda pheth asesiad o'r graddau y mae'r amcan hwnnw wedi'i gwrdd.

Dylai adran werthuso fer ddilyn y casgliad.  Yn hwn dylai'r ymgeisydd fod yn hunan-feirniadol o'r gwaith sydd wedi'i wneud, gan gydnabod unrhyw wendidau yn y dulliau a ddefnyddiwyd, neu'r data a gasglwyd, a hyd yn oed amcan gwreiddiol yr astudiaeth os nad yw wedi gallu cyflawni llawer o'r hyn yr oedd yn bwriadu ei wneud yn wreiddiol.  Ni ddylai ymgeiswyr gyfyngu'r gwerthusiad ond i ddiffygion yn y gwaith sy'n ganlyniad ffactorau y tu hwnt i'w rheolaeth, megis tywydd drwg yn cyfyngu ar waith maes, neu ddiffyg geiriad i egluro'n llawn yr hyn a wnaethant.  Ni ddylent ychwaith ei chymryd yn ganiataol na fydd arholwyr yn sylwi ar ffaeleddau yn eu gwaith os byddant yn gwneud yn fach o wendidau amlwg ynddo trwy beidio â'u crybwyll yn y gwerthusiad.  Byddant yn sylwi, a gall yr ymgeiswyr hynny golli marciau am beidio â chydnabod, a nodi, ffaeleddau o'r fath.

8.
Rhestr Wirio

Cynigir y canlynol fel 'Rhestr Wirio Cam wrth Gam i Helpu i Gynorthwyo Ymgeiswyr wrth Baratoi eu Hymholiad’. Beth bynnag yw'r testun, bydd y rhai sy'n cael eu trafod gan yr ymgeiswyr mwy galluog a chydwybodol yn ennill marciau gwell.  Hynny yw, yn llai aml natur y testun a ddewisir - cyn gymaint â'i fod yn cyflwyno her rhesymol - na'r ffordd y mae'r myfyriwr yn mynd ati i'w drafod sy'n pennu'r canlyniad.  Y beirniadaethau mwyaf o'r Ymholiadau gwannach yw nad oedd eu hawduron yn glir beth oedd eu hamcanion, nad oeddent wedi rhoi digon o ymdrech yn y maes a'u bod wedi gorffen heb ddigon o ddata i'w ddadansoddi a'i ddehongli.  Dechreuodd rhai eu gwaith maes yn rhy hwyr, gan beidio â gadael digon o amser ar gyfer yr holl gamau eraill sy'n rhan o gwblhau'r Ymholiad.  I warchod yn erbyn y rhain a methiannau cyffredin eraill mae'r rhestr wirio yn rhannu'r broses baratoi yn nifer o gamau, ac yn gofyn cyfres o gwestiynau ar bob cam.  Mae angen ateb 'ie' ym mhob achos.

Wrth Benderfynu ar y Testun i'w Ddilyn

1. Ydw i'n siwr a ydw i'n gwneud Ymchwiliad Personol neu Aseiniad Daearyddol?  Ydw i wedi darllen y datganiad am y paratoi a'r asesu ar gyfer yr Ymholiad Personol yn y fanyleb (tudalennau 38-43) i sicrhau y bydd fy nhestun yn cwrdd â'r gofynion a restrir yno?  Ydw i wedi cymryd sylw o'r meini prawf asesu wrth gynllunio ar gyfer fy ngwaith fel y gallaf ennill marciau am yr holl elfennau amrywiol a restrir yn y meini prawf hynny?

2. Ydy fy nhestun yn cynnwys cydran ddaearyddol glir?  Mewn 'Aseiniad Daearyddol' ydy fy nhestun o fewn y cyfyngiadau a bennwyd ar gyfer y flwyddyn yr wyf yn cyflwyno fy ngwaith?

3. Ydy graddfa fy nhestun yn briodol, gan beidio â bod yn rhy gyfyng (e.e. un fferm, neu un cwmni), rhy eang (e.e. sir gyfan neu ddinas fawr, oni bai i fy agwedd ddewisiedig ar yr ardal fwy fod yn benodol iawn?)  Allaf i ddiffinio fy ardal astudio'n glir ar fap?

4. Allaf i ddiffinio craidd fy nhestun mewn ychydig eiriau naill ai ar ffurf cwestiwn, neu fel perthynas i'w harchwilio?  Ydy hwnnw'n ffurfio sail y teitl y byddaf yn ei roi i'm testun?

5. Ydw i wedi gwneud yn siwr fod fy nhestun yn cysylltu â rhyw ran o'r Fanyleb Safon Uwch yr wyf yn ei astudio?  Allaf i wneud y cysylltiad hwnnw'n gryno yn y cyflwyniad i'm Ymholiad gan gyfeirio rhywfaint at ddarlleniadau perthnasol i ddarparu cyd-destun ehangach i'm testun mwy cyfyngedig?

6. Fydd y testun yn caniatáu i mi gasglu data cynradd digonol - fel arfer trwy arsylwi gwaith maes, mesur, neu holiadur - fel sail ar gyfer y dadansoddiad sy'n rhan hanfodol o'r Ymholiad?  Fydd gennyf yr arbenigedd a'r amser i gasglu'r math a'r swm data sy'n angenrheidiol i gynhyrchu canlyniadau gwerth chweil a dibynadwy?

7. Ydw i wedi ystyried manteision casglu data o ddwy neu dair ffynhonnell wahanol, rhai yn y maes, ac eraill yn seiliedig ar ffynonellau swyddogol cynradd (fel y cyfrifiad poblogaeth, neu ddata awdurdod afonydd), ond sy'n ategu ei gilydd?  Allen i ganolbwyntio ar un o'r ffynonellau data hynny ar draul eraill os yw'n ymddangos fel petai'n cynnig ymagwedd fwy boddhaus?

8. Os oes gennyf amheuon am ymarferoldeb, neu gwmpas, peth o'r gwaith maes yr wyf yn bwriadu ei wneud, ydw i wedi cynnwys peth hyblygrwydd yn fy nhestun a fydd yn caniatáu i mi addasu ei ganolbwynt, neu amcan, neu ddulliau, wrth i'r gwaith maes fynd rhagddo.

9. Ydw i wedi ystyried yn llawn holl oblygiadau diogelwch fy ngwaith maes i minnau ac unrhyw rai eraill sy'n gweithio gyda fi?  Lle mae unrhyw ran o'r gwaith maes yn fy mheryglu (neu'n peryglu eraill), ydw i wedi ystyried ffyrdd eraill o leihau'r perygl hwnnw.

10. Ydw i wedi profi'r cyfarpar a'r dulliau y bwriadaf eu defnyddio yn y maes i gasglu'r data maes fel fy mod yn hyderus fy mod yn gwybod sut i ddefnyddio'r cyfarpar, ac na fydd unrhyw rwystrau i gymhwyso'r dulliau hynny?

11. Fydd y cyfarpar a'r trafnidiaeth angenrheidiol ar gyfer y casgliad data ar gael ar gyfer yr holl amser y byddaf ei angen?  Oes modd i mi gael mynediad rhwydd i'r safle maes ac i unrhyw ffynonellau data eraill y bwriadaf eu defnyddio?  Lle y mae angen caniatâd o flaen llaw yn y safle maes (megis holi siopwyr mewn mynedfa archfarchnad) ydw i wedi cael hwn?  Os oes angen i mi gyfweld swyddogion ydw i wedi gwirio y byddant yn fodlon cwrdd â mi a darparu'r math o wybodaeth sydd ei hangen arnaf?

12. Ydw i wedi trafod a chytuno ar fy nhestun a dulliau gyda'm tiwtor?  Ydw i wedi llenwi Adrannau 1 - 6 o'r Daflen Olrhain?

Wrth Gasglu Data

13. Ydw i wedi llunio amserlen i sicrhau y gallaf gwblhau pob rhan o'r rhaglen gwaith maes yn yr amser sydd ar gael, gan adael amser ar gyfer dadansoddi'r data a gasglwyd, ac ar gyfer casglu unrhyw ddata maes ychwanegol a ddaw'n angenrheidiol, cyn dechrau ar y dadansoddiad a'r ysgrifennu terfynol?

14. Ydw i'n siwr sut i ddefnyddio unrhyw gyfarpar maes sydd ei angen arnaf er mwyn sicrhau bod fy nghanlyniadau'n rhai dibynadwy?

15. Ydw i wedi cael mapiau o'm hardal astudio ar raddfa briodol? 

Ydw i wedi llunio (e.e. trwy ddargopïo neu lungopïo, mwyhau, neu ddulliau priodol eraill) unrhyw 

fapiau sylfaen y byddaf eu hangen yn y maes ar gyfer nodi data'n syth arnynt?

16. Ydw i wedi llunio taflenni cofnodi priodol ar gyfer eu defnyddio yn y maes, ac ydw i wedi eu profi i sicrhau y byddant yn caniatáu i mi gofnodi'r amrediad llawn o ddata y bydd angen i mi eu casglu?

17. Os ydw i'n defnyddio holiadur, ydw i wedi cynnal peilot ohono - a lle y bo hynny'n angenrheidiol wedi'i addasu yn dilyn y treial hwnnw - i sicrhau bod atebwyr yn deall, ac yn gallu rhoi atebion clir - i'r cwestiynau yr ydw i'n eu rhoi iddynt?


Ar ôl y treialu, a nodais unrhyw gwestiynau ychwanegol y dylwn ofyn i'r ymatebwyr, ac a ydw i wedi eu hymgorffori yn y daflen holiadur ddiwygiedig?  Ar sail profiad y treial ydw i wedi cael gwell syniad o faint y sampl fydd yn angenrheidiol i gael canlyniadau dibynadwy a'r amser fydd ei angen i gwblhau'r sampl honno? 

18. Oes gennyf syniad glir o'r technegau yr ydw i'n debygol o'u defnyddio wrth ddadansoddi'r data maes? Yn fy rhaglen gwaith maes, ydw i wedi caniatáu am y gofynion samplu wrth gymhwyso'r technegau hyn, megis maint lleiaf y sampl, neu samplau cyfangwbl ar hap, a allai ddylanwadu sut yr wyf yn casglu'r data maes?

19. Ydw i wedi cwblhau trafodaethau ar siâp a chynnydd fy Ymholiad gyda'm tiwtor?  Ydw i wedi llenwi Adran 8 o'r Daflen Olrhain i adlewyrchu hyn ac wedi rhoi'r daflen i mewn i'm tiwtor?

Wrth Ddadansoddi'r Data a Gasglwyd

20. Ydy fy nghamau cyntaf yn y dadansoddi wedi awgrymu i mi bod gennyf ddata digonol ar gyfer casgliadau dibynadwy a gwerth chweil?

21. Os penderfynaf yn awr bod angen mwy o ddata arnaf, fydda i'n gallu eu casglu yn y fath fodd fel y byddant yn gymharol â'r hyn sydd gennyf eisoes?

22. Ydw i wedi sicrhau y bydd pob techneg ddadansoddol y byddaf yn ei defnyddio yn gwella fy nealltwriaeth o'r data?  Ydw i'n derbyn nad oes fawr o bwynt defnyddio cyfres o dechnegau y mae'r olaf ohonynt yn dweud dim mwy am y data nag y gwnaeth y rhai cynharaf a ddefnyddiais?

23. Ydw i wedi dadansoddi'r data mor llawn ag sy'n angenrheidiol i gyflawni fy mwriad ac a ydw i'n hyderus fod y technegau dadansoddol yr wyf yn eu defnyddio yn briodol i'r maint a swm o ddata sydd gennyf?

24. Lle'r wyf yn defnyddio technegau ystadegol, ydw i wedi cadw at y cyfyngiadau ar eu defnydd a'r ffordd y gellir dehongli'r canlyniadau ohonynt (e.e. o ran lefelau o arwyddocâd)?

25. Erbyn diwedd y cyfnod hwn wrth baratoi fy Ymholiad, ydw i wedi llunio (o leiaf yn fras) yr holl ddiagramau a deunyddiau enghreifftiol eraill yr wyf yn bwriadu eu defnyddio?  Ydw i wedi dewis y rhai y byddaf yn eu defnyddio wrth ysgrifennu fy ngwaith yn derfynol?  Ydw i'n hyderus nad oes unrhyw un ond yn ddyblygiad o un arall?

Wrth Ysgrifennu 

26. Ydw i'n nodi fy amcan yn glir ar ddechrau'r Ymholiad?

27. Ydw i wedi gwneud rhyw gysylltiad rhwng fy ymholiad a rhan ehangach o Ddaearyddiaeth, y gellir dangos ei fod yn gysylltiedig ag ef, yn y Cyflwyniad?  A ddylwn i hefyd gyfeirio at y cysylltiad hwnnw mewn rhan ddiweddarach o'r Ymholiad?

28. Ydw i wedi disgrifio'r dulliau a ddefnyddiais yn y gwaith maes yn glir, ac wedi cyfiawnhau dewis y dulliau hynny?  Ydw i wedi rhoi crynodeb fer (gyda chymorth map ar raddfa briodol) o'r maes y lleolir fy astudiaeth ynddo?

29. Ydw i wedi cyfeirio mewn mannau priodol yn y testun at fy niagramau a mapiau fel eu bod yn ffurfio rhan hanfodol o'r Ymholiad?  Ydw i wedi gwirio nad yw'r hyn yr wyf wedi'i ysgrifennu yn y testun yn gwrthddweud y wybodaeth a ddangosir gan y diagramau a deunydd enghreifftiol arall yn unrhyw le?

30. Ydy'r dehongliadau a gasglais o'r data yn ddilys?  Lle nad yw'r data yn rhoi'r canlyniadau a ddisgwyliais ydw i wedi ceisio egluro pam y digwyddodd hyn?  Ydw i wedi archwilio, ac wedi ceisio rhoi cyfrif am, anomaleddau yn unrhyw rai o'm canlyniadau?

31. Ydw i wedi crynhoi fy nghanlyniadau mewn adran gloi ac wedi cysylltu'r casgliadau hynny yn ôl i'r amcan gwreiddiol oedd gennyf?  Ydw i, yn yr adran gloi, wedi nodi i ba raddau y gallais gyflawni fy amcan gwreiddiol?  Ydw i hefyd wedi ysgrifennu Gwerthusiad, yn nodi diffygion, yr wyf yn eu cydnabod yn fy ngwaith, a sut, wrth edrych yn ôl, y gellid bod wedi eu lleihau?

Wrth Roi'r Astudiaeth i Mewn

32. Ydw i wedi gwirio gyda fy nhiwtor bod y Daflen Olrhain a'r Taflenni Asesu a Dilysu wedi'u cysylltu â'r astudiaeth?

33. Ydw i wedi darllen trwy'r Ymholiad cyfan yn ofalus cyn ei roi i mewn i'm tiwtor i sicrhau nad oes unrhyw dudalen yn y lle anghywir neu ar goll, bod unrhyw wallau teipio a sillafu wedi'u cywiro, a bod yr holl dudalennau wedi'u rhifo?

34. Ydw i wedi sicrhau nad yw'r cyfanswm adrannau testun di-dor yn fwy na'r 3500 gair a ganiateir?  Os ydw i wedi mynd tu hwnt i'r cyfyngiad geiriau ydw i wedi ystyried golygu rhywfaint i wneud yn siwr nad wyf yn cael fy nghosbi am fynd tu hwnt i'r hyd a ganiateir?

35. Ydw i wedi llunio tudalen flaen yn rhoi teitl yr Ymholiad, fy enw, rhif canolfan ac ymgeisydd, rhestr syml o adrannau'r Ymholiad (gyda rhifau tudalen) a datganiad wedi'i lofnodi o'r cyfanswm geiriau a ddefnyddiwyd?

36. Ydw i wedi cynnwys (fel ail dudalen yr Ymholiad) Grynodeb neu neu Grynhoad, tua 100 o eiriau o hyd, yn crynhoi'n fyr yr amcan, dulliau a'r prif ganfyddiadau?

37. Ydw i wedi creu tudalen o gyfeiriadau ar ddiwedd yr Ymholiad, gan restru llyfrau a chyhoeddiadau eraill y cyfeiriwyd atynt, a chydnabod cymorth gan ffynonellau eraill (e.e. swyddogion y cysylltwyd â hwy, cynorthwy-wyr maes)?

38. Os defnyddiais holiaduron, neu daflenni eraill a luniwyd ar gyfer cofnodi data maes, ydw i wedi cynnwys copi enghreifftiol o bob un yn yr Atodiad?

39. Ydy'r astudiaeth gyfan wedi'i chyflwyno ar bapur A4 a'i dal gyda'i gilydd mewn clawr meddal neu wedi'i chlipio i blygell amlen fel na fydd yn agor yn y post, neu wrth gael ei drafod fel arall?  Ni ddylid gosod taflenni unigol mewn cloriau plastig.

ATODIAD 1

Testunau Enghreifftiol ar gyfer yr Aseiniad Daearyddol

Gallai testunau ar newid mewn daearyddiaeth dynol gynnwys:
· Newidiadau yn lefelau gorlawnder parcio yng nghanol tref trwy'r dydd ac ar gyfer gwahanol mathau o ddyddiau (e.e. cymharu dyddiau marchnad a dyddiau pryd nad oes marchnad) i ddadansoddi hefyd pa ffactorau sy'n dylanwadu ar lle mae gyrrwyr yn dewis parcio (trwy arsylwadau systematig a holiaduron gyrrwr).

· Newidiadau ym mathau siopau, eu niferoedd, a'u patrymau gofodol yng nghanol tref dros ddegawdau diweddar, ac i asesu effaith bosibl datblygiadau manwerthu allan o'r dref ar ddirywiad rhai masnachau yn y canol ac eraill yn cymryd eu lle.

· Newidiadau mewn llety gwyliau (niferoedd, math, patrymau gofodol) mewn cyrchfan wyliau dros ddegawdau diweddar mewn perthynas â newidiadau gwyliau ymwelwyr (neu, bellter o'r prif atyniadau), wedi'i ategu gan holiadur i sampl o ymwelwyr.

· Patrymau gofodol tir mwyngloddio (neu ddiwydiannol) gadawedig mewn ardal dros ddegawdau diweddar a'r dilyniant o ran ei ail-ddefnyddio mewn perthynas â'i gymeriad ffisegol a mynediad a ffactorau eraill sy'n dylanwadu ar gyfleoedd ail-ddefnyddio.

· Patrymau o newid diweddar mewn ardal breswyl mewnol tref o ganlyniad i ail-ddatblygu a mewnlenwad, ac effeithiau hyn ar wasanaethau lleol. 

· Newid mewn patrymau preswyl lleiafrif ethnig mewn ardal benodol dros ddegawdau diweddar gan ddefnyddio tystiolaeth cyfenw (a chyfeiriad) o restri etholiadol, data cyfrifiad ac arsylwi.

· Newidiadau ym mhoblogaeth pentref dros yr 50 mlynedd diwethaf i archwilio effeithiau gwrth-drefoli; defnyddio holiadur i'r trigolion yn trafod paham y daethant i'r pentref a pham y penderfynwyd aros yno.

· Newidiadau ym morffoleg a gwasanaethau pentref dros y 30 mlynedd diwethaf mewn perthynas â'r newid yn ei boblogaeth.

· Newidiadau disgwyliad oes mewn plwyfi gwledig dethol dros y 200 mlynedd diwethaf o dystiolaeth cofnodion plwyf a cherrig beddau, gan geisio rhesymau posibl am y patrymau a ddatgelir.

· Newid mewn pellteroedd priodas (hynny yw, o ble daeth pob partner) mewn ardal benodol am amrywiol ddegawdau yn ystod y 150 mlynedd diwethaf o ganlyniad i symudedd cynyddol darpar bartneriaid, fel y datgelir yng nghofnodion priodas plwyf.

· Newidiadau mewn delweddau cyrchfan ymwelwyr fel y'u gwelwyd yng nghynnwys llenyddiaeth hyrwyddo hen a newydd (canllawiau ayb.) ar gyfer y gyrchfan, a chanfyddiadau ymwelwyr o'r cyrchfan yn awr (mewn holiadur) o'i gymharu â sut mae'n cael ei hyrwyddo.

Gallai testunau ar newidiadau dros amser mewn daearyddiaeth ffisegol gynnwys:
· Amrywiadau mewn tymheredd o gwmpas campws coleg (neu o gwmpas canol tref) yn ystod y dydd, ac am amrediad o ddyddiau o wahanol amodau tywydd mewn perthynas ag amodau safle lleol.

· Effaith canopi coeden (neu wahanol ddwyseddau canopi mewn coedwig) ar dderbyn glawiad ar y ddaear o dan y canopi ar gyfer gwahanol ddwyseddau digwyddiad glawiad trwy ran o flwyddyn.

· Ymateb hydrograff nant fechan i wahanol fathau o ddigwyddiad glawiad yn ystod y cyfnod Awst 2001 - Mawrth 2002.

· Newidiadau yn lleithder y pridd (neu gyfraddau ymdreiddio) ar safleoedd gyda'r un pridd a goleddf tebyg ond dan wahanol fath o lystyfiant, ac ar gyfer gwahanol dymhorau.

· Cenfesureg fel mesur amser o enciliad rhewlifol diweddar ar gylchfa ffrynt iâ.

· Newidiadau mewn proffil traeth a phriodwedd deunydd traeth mewn safle penodol dros dymor mewn perthynas ag amodau llanw a thonnau.

Gallai testunau ar newid dros amser ar gyfer testunau rhyngwyneb, yn cysylltu gweithgareddau dynol ag amodau ffisegol, gynnwys:

· Patrymau o erydiad llwybrau ar lwybr a ddefnyddir yn aml o ddechrau i ddiwedd y tymor ymwelwyr, a rôl cymharol niferoedd ymwelwyr, amodau tywydd a chyfraddau adferiad llystyfiant ar y patrwm o erydiad.

· Newidiadau ym mhatrymau pobl ar draeth dros nifer o brynhawniau yn yr haf mewn perthynas â'r effeithiau ar amodau traeth ffisegol (ansawdd y tywod, lloches, glanweithdra, llinell benllanw) a dylanwadau dynol (mynediad i'r maes parcio a chyfleusterau eraill).

· Newidiadau ym mhatrymau defnydd tir fferm mewn plwyf mewn blynyddoedd diweddar wrth i ffermwyr ymateb i gyfleoedd ymwrthod ar dir salach (neu ffurfiau eraill ar amrywiaethu), gyda holiaduron ffermwyr i helpu egluro'r amrywiol ymatebion a welwyd.

· Tystiolaeth o newid lefelau ansawdd aer mewn blynyddoedd diweddar (neu mewn tymhorau diweddar) mewn tref, gan ddefnyddio data monitro aer iechyd yr amgylchedd blynyddol, misol a dyddiol ynghyd ag asesiad prif ffynhonellau llygru posibl.

· Newidiadau yn lefelau llygredd nant (e.e. nitradau, cymylogrwydd a chyfrifon biolegol) dros dymor mewn perthynas â newidiadau yn lefelau ffrydlif a ffynhonellau llygredd o fewn y basn.

· Mae'r rhestr uchod nid yn unig yn dangos bod testunau'n bosibl mewn meysydd daearyddiaeth ffisegol, dynol a rhyngwyneb, ar raddfeydd amser sylweddol wahanol.  Sylwer hefyd bod rhai testunau'n rhoi'r pwyslais ar newid i batrymau lleoliadol dros amser.  Mae'r rhain yn rhoi'r cyfle i ymgeiswyr fapio a mesur newid mewn patrymau, ac i geisio rhoi cyfrif am y newidiadau a welir.  Mae eraill yn rhoi mwy o bwyslais ar newid morffolegol, megis newid mewn nodweddion traeth, mathau manwerthu, neu newidiadau mewn swyddogaethau defnydd tir.  Mae eraill yn canolbwyntio ar newidiadau mewn proses dros amser, fel yn achos newidiadau poblogaeth mewn pentref, neu newid mewn pellteroedd priodas dros amser.

· Wrth amlinellu eu dewis o destun ar y Daflen Olrhain, dylai ymgeiswyr nodi'n glir pa fath o newid maent yn bwriadu canolbwyntio arno yn ogystal â'r cyfnod amser yr archwilir y newid hwnnw drosto.

ATODIAD 2

AGG1 ac AGG2

TAG UWCH DAEARYDDIAETH CBAC

TAFLEN OLRHAIN YMCHWILIAD UNIGOL       GG6b
           MEHEFIN 200_
AGG1(E)
I’w llenwi gan yr ymgeisydd (ac eithrio 7).  I’w chysylltu â’r cyflwyniad.
	RHIF Y

GANOLFAN:
	ENW’R

GANOLFAN:
	RHIF YR 

YMGEISYDD:
	ENW’R 

YMGEISYDD:


	2.
Teitl yr Aseiniad Daearyddol (Wedi’i ddatblygu o deitl cyffredin – Ymchwiliad o batrwm neu broses ddaearyddol, a’r ffactorau a allai hlpu I’w egluro).



	3.
Cyd-destun daearyddol y cwestiwn, mater neu broblem yr hoffech fynd ar ei drywydd.



	4.
Canolbwynt yr ymholiad (nifer cyfyngedig o is-gwestiynau allweddol, a’r dilyniant y datblygir hwy ynddo.)



	5.
Data cynradd i’w gasglu a data eilaidd i ymgynghori ag ef, technegau cofnodi a samplu i’w defnyddio.



	6.
Technegau cartograffaidd, graffigol ac ystadegol i’w defnyddio ar gyfer mireinio tystiolaeth.


	7.
Sylwadau’r athro – lefel y deialog, addasiadau a awgrymwyd



	8.
Arolwg o’r cynllun.  Unrhyw newidiadau (a) yn dilyn sylwadau’r athro (b) yn ystod gweithrediad yr ymholiad

	Hyd y Project =


_________ gair



Noder:  Rhaid cyfiawnhau’r dulliau ymholi a'r newidiadau o'r hyn a nodir ar y daflen hon yn yr ymholiad a gyflwynir. Rhoddir marciau am hyn.
Datganiad Dilysu (yw cwblhau gan yr athro) 
Yr wyf yn datgan fod gwaith digonol wedi’I wneud dan arolygaeth uniongychol I’m canatiáu I ddilysu gwaith yr ymgeisydd hwn yn hyderus.
Enw: Llofnod ....................................………………………….…..................  Enw: (Printiedig)...……………………………….....………Dyddiad.......………………


Llofnod (Myfyriwr) ..........................................…………………....................  Dyddiad.......………………….......................

TAG UWCH DAEARYDDIAETH CBAC
TAFLEN ANODI ASESU A DILYSU                 UNED GG6a         MEHEFIN 200_                    AGG2(I)
	RHIF Y 

GANOLFAN:
	ENW’R GANOLFAN:
	RHIF YR 

YMGEISYDD:
	ENW’R 

YMGEISYDD:



	TEITL YR YMHOLIAD PERSONOL:



	ASESIAD GAN Y GANOLFAN O’R YMHOLIAD A GYFLWYNWYD


	Sylwadau’r Tiwtor Asesu


	Marc wedi’i Asesu
	Uchafswm Marciau

	A

Sefydlu  a chyfiawnhau dilyniant effeithiol aoymholiad


	
	
	10

	B

Casglu

Cynrychioli

Cywreinio tystiolaeth


	
	
	10

	C

Disgrifio

Dadansoddi

Dehongli tystiolaeth


	
	
	10

	Ch

Casgliad a Gwerthusiad


	
	
	10

	D

Cyflwyniad Cyffredinol


	
	
	10

	Datganiad Dilysu

Yr wyf yn datgan fod gwaith digonol wedi’i wneud dan arolygaeth uniongyrchol i’m caniatáu i ddilysu gwaith yr ymgeisydd hwn yn hyderus.
	CYFANSWM
	
	50


Enw: Llofnod........................................................    Enw: Printiedig...............................................................
Llofnod Safonwr CBAC .................................................

14
27

